
ᑭᒃᑯᓕᒫᓄᑦ ᑐᓴᒐᒃᓴᖅ 

ᑖᖅᑐᐊᓗᐃᑦ ᐅᓪᓗᐃᑦ ᐊᒡᒋᖅᑐᑦ − ᖃᐅᒻᒪᖅᑯᑏᑦ ᐃᑯᒪᒐᓗᐊᕐᒪᖔᑕ 

ᖃᐅᔨᒪᒋᐊᕐᓗᒋᑦ 

ᐅᑐᐱᕆ 26, 2026 – ᐃᖃᓗᐃᑦ, ᓄᓇᕗᑦ 

 

ᐅᓪᓗᐃᑦ ᓇᐃᒡᓕᕙᓪᓕᐊᑐᐃᓐᓇᓕᕐᒪᑕ, ᒫᓐᓇᕈᓗᒃ ᐊᒥᓱᑎᒍᑦ ᐃᖅᑲᓇᐃᔭᕆᐊᕐᓂᐊᓕᖅᐳᒍᑦ ᑖᖅᑎᓪᓗᒍ 

ᐊᖏᕐᕋᐅᕙᓪᓕᐊᓕᕐᓗᑕᓗ ᑖᖅᑎᓪᓗᒍ.  

ᐃᖃᓗᖕᓂ ᐅᑭᐅᖑᓂᐊᓕᕐᒥᑎᓪᓗᒍ, ᓄᓇᓕᐸᐅᔭᒃᑯᓐᓂ ᒪᓕᒐᕐᓂᒃ ᐊᑐᖅᑎᑦᑎᔩᑦ ᐃᖅᑲᐃᓯᔪᒪᕗᑦ 

ᑭᒃᑯᓕᒫᓂᒃ ᖃᐅᒻᒪᖅᑯᑏᑦ ᐊᒻᒪ ᑐᓄᐊᒍᑦ ᐃᑯᒪᒐᓗᐊᕐᒪᖔᑕ ᐊᖁᓕᕌᖓᒥᒃ ᑖᖅᓯᑎᓪᓗᒍ 

ᐅᕝᕙᓘᓐᓃᑦ ᑕᑯᒃᓴᐅᑦᓯᐊᙱᑎᓪᓗᒍ.  

ᐅᓪᓗᒃᑯᑦ ᐃᖏᕐᕋᓂᕐᒧᑦ ᖃᐅᒻᒪᖅᑯᑏᑦ ᓇᓗᓇᕈᔪᒍᓐᓇᖅᑐᑦ. ᖃᐅᒪᔪᒥᒃ ᑕᑯᑐᐃᓐᓇᕆᐊᖃᖅᑐᑎᑦ 

ᓯᕗᓂᐊᒍᑦ ᐊᒻᒪᓗ ᐃᓱᒪᓕᕐᓗᑎᑦ ᑲᔪᓯᔪᓐᓇᖅᑐᑎᑦ, ᐃᑯᒪᐃᑦ ᑐᓄᐊᒍᑦ ᓱᓕ ᖃᒥᙵᑎᓪᓗᒋᑦ. 

ᑕᒪᓐᓇ ᐊᔪᕐᓇᕐᓂᖅᓴᐅᑎᑦᓯᔪᖅ ᐊᓯᓐᓄᑦ ᑕᑯᔭᕆᐊᔅᓴᖅ ᓄᓇᓯᐅᑎᓐᓂᒃ ᑐᓄᐊᒍᑦ. 
 

ᐊᒥᓱᑦ ᓄᑖᖑᓂᖅᓴᐃᑦ ᓄᓇᓯᐅᑏᑦ ᐃᕐᖐᓐᓇᖅ ᐋᖅᑭᑦᓯᒪᓂᖃᖅᑐᑦ ᐃᓕᓐᓄᑦ ᑲᒪᒍᓐᓇᖅᑐᓂᒃ. ᐃᒪᓐᓇᐅᕗᖅ, 

AUTO ᐊᔪᙱᑦᑐᖅ ᑭᓯᐊᓂ ᐃᑭᑦᑕᐅᑎᖓ ᐋᖅᑭᑦᓯᐊᕈᕕᐅᒃ AUTO-ᒧᑦ. 

 

ᐊᓂᓚᐅᙱᓐᓂᕐᓂ, ᖃᐅᔨᒋᐊᒡᓗᑎᑦ. ᖃᐅᒻᒪᖅᑯᑏᑦ? ᐃᑯᒪᔪᑦ. ᑐᓄᐊᒍᑦ ᐃᑯᒪᑦ? ᐃᑯᒪᔪᑦ. 

ᕿᓚᒥᑯᓗᒃ ᖃᐅᔨᒋᐊᕐᕕᒃᓴᖅ.  
 

ᐅᓪᓗᑭᓐᓂᖅᓴᐅᓕᖅᑎᓪᓗᒍ, ᐊᐳᑎ, ᑕᑯᒃᓴᐅᑦᓯᐊᕈᓐᓃᖅᐸᓪᓕᐊᓕᖅᑎᓪᓗᒍᓗ, ᐃᓘᓐᓇᑕ 

ᐱᓕᕆᔭᕆᐊᖃᖅᐳᒍᑦ ᐊᖅᑯᑎᑦ ᐊᑦᑕᕐᓇᖅᑐᒦᖁᓇᒋᑦ. ᐱᒻᒪᕆᐅᕗᖅ ᑕᑯᔪᓐᓇᕐᓗᓂ, ᑭᓯᐊᓂᓗᑦᑕᐅᖅ 

ᐱᒻᒪᕆᐅᒋᕗᖅ ᐊᓯᑎᑦ ᐃᓕᖕᓂᒃ ᑕᑯᔭᐅᔪᓐᓇᕋᓗᐊᕐᒪᖔᑕ. 

 

ᓄᓇᕘᒥ ᐊᒻᒪ ᓄᓇᓕᖕᓂ ᒪᓕᒐᑦ ᐅᖃᖅᓯᒪᕗᑦ ᐊᑐᕆᐊᖃᕐᓂᕐᓂᒃ ᖃᐅᒻᒪᖅᑯᑏᑦ ᐊᒻᒪ ᑐᓄᐊᒍᑦ ᖃᐅᒻᒪᖅᑯᑏᑦ 

ᑕᑯᒃᓴᐅᑦᓯᐊᙱᒃᑳᖓᑕ. ᐊᑐᙱᒃᑯᕕᒋᑦ ᐊᑭᓖᑎᑕᐅᔪᓐᓇᖅᐳᑎᑦ $100−ᒥᒃ. ᒪᓕᒐᖅᑕᖃᕆᕗᖅ 

ᖃᐅᒻᒪᖅᑯᑎᒃᑲᓐᓂᕐᓄᑦ−ᐊᑐᖅᑕᐅᔪᓐᓇᑐᐃᓐᓇᖅᑐᑦ ᓄᓇᓕᐸᐅᔭᐃᑦ ᐊᖅᑯᑎᖏᓐᓂ ᐃᓕᔭᐅᓯᒪᒍᑎᒃ 

ᓄᓇᓯᐅᑎᐅᑉ ᖃᐅᒻᒪᖅᑯᑎᖏᑕ ᐊᑖᒍᑦ. 

ᐃᓘᓐᓇᑕ ᐊᑐᖅᑐᐃᓐᓇᐅᕗᒍᑦ ᑖᒃᑯᓂᖓᑦᓴᐃᓐᓇᖅ ᐊᖅᑯᑎᓂᒃ ᑕᒪᑐᒪᓂ ᐅᑭᐅᒥ. ᖃᐅᒻᒪᖅᑯᑏᑦ 

ᐃᑭᑉᐸᒡᓗᒋᑦ, ᐃᓕᖕᓂᒃ ᑕᑯᒃᓴᐅᑎᑉᐸᒡᓗᒋᑦ, ᐃᑲᔪᕐᓗᒋᓪᓗ ᑭᒃᑯᓕᒫᑦ ᐊᖏᕐᕋᐅᑦᓯᐊᕐᓗᑎᒃ. 

 

## 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᖓ ᖃᐅᔨᒋᐊᕈᓐᓇᖅᐳᑎᑦ:  

ᔨᐊᕝ ᐴᕐᓐ 

ᑐᓴᐅᒪᔪᓕᕆᓂᕐᒧᑦ ᐊᑭᓕᖅᓱᐃᔨᓄᓪᓗ ᐱᔨᑦᑎᕋᖅᑎᓄᑦ ᐊᐅᓚᑦᑎᔨ 

ᐃᖃᓗᖕᓂ ᓄᓇᓕᐸᐅᔭᖅ 

867-979-5619 | G.Byrne@iqaluit.ca  

mailto:G.Byrne@iqaluit.ca

